
Tað hevur tikið sína tíð at 
koma so langt. Hetta var 
fyrst og fremst orsakað av, at 
teir undir útgravingini komu 
fram á fornminni, og seink­
aði hetta arbeiðinum. 

Bíðað varð eisini eftir 
teirri nýggju stuðulslógini, 
sum nú er komin í gildi, og 

nú verður við spenningi 
sæð fram ímóti degnum, tá 
arbeiðið verður liðugt - vænt­
andi um 1. mai 2012.

Nýggja røktarheimið hev­
ur pláss fyri 24 búfólkum, og 
verður tørvurin hjá kommu­
nuni ríkiliga verður nøktaður 
við hesum heiminum.

- Vit hava seks fólk á ein­
um sambýli, og vit hava nøk­
ur fólk á Mørkini eisini. Men 
vit koma ikki at fylla nýggja 
røktarheimið sjálvi. Tað er 
soleiðis, at fólk úr Kvívík og 
Vágum kunnu eisini koma 
inn her hjá okkum, hevur 
borgarstjórin, Karl A. Olsen 

áður greitt frá.
Landið letur 700.000 

krónur til hvørt búpláss í 
sambandi við røktarheims­
bygging, og tað merkir, at 
Vestmanna kommuna fær 
eitt ískoyti til byggingina 
upp á 16,8 milliónir krónur.

snorri@sosialurin.fo

Væl 
koyrandi til 
jólabygdina

Flyta inn í 
summar

Æðuvík: Hesi seinastu 
mongu árini hava 
hundraðtals bilar sett 
kós ímóti hugnaligu 
bygdini, sum hevur sett 
sær fyri at vera jólabygd 
okkara.

Ein vansi hevur tó 
verið við hesum ferðum, 
- tað er, at vegastrekkið 
oman móti bygdini hev­
ur verið heldur smalt.

Men nú hava teir hjá 
Landsverki gjørt sítt til, 

at tað skal vera eitt spæl 
at koma fram og aftur til 
Æðuvíkar.

Teir seinastu kilo­
metrarnir til bygdina og 
inn í bygdina eru nú væl 
og virðiliga asfalteraðir.

Hetta vil aftur siga, at 
tey sum á jólum í ár ætla 
sær at vitja jólabýin, 
sleppa hagar rættiliga 
ómakaleyst og undir 
tryggum umstøðum.

Hóast mong halda, at Æðuvík 
liggur fjarlagin, so er hetta 
ikki satt. Bert seks kilometrar 
eru hagani og út í Runavík.

Fuglafjørður: Johns Cafe hevur 
nú fingið víðkað skeinkiloyvi og 
møguleika at skeinkja uttandura. 
Hetta hevur býráðið samtykt.

Leirvík: Um vikuskiftið verður 
ársfundurin hjá Bróðurringinum á 
Havinum hildin. Sunnukvøldið talar 
Torleif Johannesen, sjómanstrúboðari.

Sandavágur: Nú fjøllini verða 
gingin, er Helga Nordendahl ein 
teirra sum tekur ímóti skinnum. 
15 krónur verða lætnar fyri skinnið.

Vestmanna: Enn er einki boð 
komið upp á hallirnar í nánd 
av skipasmiðjuni hjá MEST. 
Onkur hevur tó spurt seg fyri.

Vestmanna Byggingin av røktarheiminum í Vestmanna 
gongur alsamt framá, og herfyri varð tað reist

kring landið

SAMAN
- Vit hava seks fólk á einum sambýli, og vit hava nøkur fólk á Mørkini eisini. Men vit koma ikki at fylla nýggja røktarheimið 

sjálvi, sigur Karl A. Olsen, borgarstjóri (innsettur). Fólk úr grannabygdini Kvívík og úr Vágum sleppa eisini inn

